
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR MIRATIMIN E MODELIT TË DHOMËS SË FSHEHTËSISË  QË DO TË PËRDORET PËR  ZGJEDHJET PËR ORGANET E QEVERISJES VENDORE TË DATËS 21 QERSHOR 2015
Komisioni Qendror i Zgjedhjeve në mbledhjen e datës 02.02.2015, me pjesmarrjen e:
Lefterije
LUZI-

                    Kryetare
Denar            BIBA-                                Zëvendëskryetar

Edlira            JORGAQI-                          Anëtare

Gëzim          VELESHNJA-                        Anëtar
Hysen

OSMANAJ-
                    Anëtar

Klement        ZGURI-           

Anëtar

Vera

SHTJEFNI-


Anëtare

shqyrtoi çështjen me:

OBJEKT:
Miratimin e modelit të dhomës së fshehtësisë që do të përdoret për zgjedhjet për Organet e Qeverisjes Vendore të datës 21 qershor 2015
BAZA LIGJORE: 
Neni 23, pika 1/a, neni 21, pika 2  i ligjit nr. 10019, datë 29.12.2008, “Kodi Zgjedhor i Republikës se Shqipërisë“, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 
VËREN
Kodi Zgjedhor i Republikës së Shqipërisë ne nenin 101, pika 1, gërma a, nenin 106, pika 1 ka sanksionuar parimin kushtetues të fshehtësis së votës. Gjithashtu Kodi Zgjedhor në nenin 99, pika 2, gërma c për garantimin e këtij parimi ngarkon     KQZ-në me detyrimin për të dërguar dhe paisur çdo qendër votimi me dhoma të fshehta.

Në zbatim të dertyrimit të përcaktuar në nenin 99, pika 2, gërma c të Kodit Zgjedhor, KQZ, për të paisur qendrat e votimit me dhoma të fshehta, duhet të miratojë modelin e dhomave të fshehta, si dhe të marr masa për prodhimin dhe dërgimin e tyre për çdo qendër votimi.
Nga eksperienca zgjedhore e deritanishme njihen dy tipe/lloje kryesore standarte të dhomave të fshehtësisë që përdoren gjatë procesit të me pjesë mbështetëse votimit dhe garantojnë fshehtësinë e votës. Dhomë e fshehtësisë, dhe dhomë e fshehtësisë pa bazament që përgjithësisht vendoset mbi tavolinë. 
Modeli i dhomës së fshehtësisë me pjesë mbështetëse, i përdorur që prej vitit 2005 për sa i përketë thellësisë, duhet të rishikohet. Në zgjedhjet e fundit për Kuvendin gjatësia e fletës së votimit ishte me përmasa 60 cm. Për të garantuar plotësisht pa asnjë kufizim fshehtësinë e votës, gjatësia e fletës së votimit përafërsisht duhet të përputhet me thellësinë e dhomës së fshehtësis. Modeli i propozuar është e përbërë nga dy pjesë kryesore prej kartoni: pjesa mbështetëse me përmasa 105 cm lartësi, 54 cm x 50 cm përmasa suprine, dhe pjesa e fshehtësisë. Këto përmasa i garantojnë votuesit një votim të përshatshëm dhe të fshehtë. Modeli i kësaj dhome të fshehtësisë është përdorur dhe përdoret në shumë vende dhe ka rezultuar si një nga modelet më të përshtatëshme për kryerjen e procesit të votimit.

Gjithashtu, në kuadrin e plotësimit të standardeve zgjedhore, përdorimi i një tipi dhome të fshehtësisë të posaçme për persona me aftësi të kufizuara, me përmasa 80 cm lartësi dhe 60 cm x 50 cm suprinë, plus pjesën e fshehtësisë, mundëson zgjedhësit me aftësi të kufizuar të ushtrojnë të drejtën e votës, dhe garanton fshehtësinë e saj.
KQZ, në bazë të nenit 21, pika 2 të Kodit Zgjedhor, ka kompetencën të nxjerr vendime për unifikimin e praktikave zgjedhor. Në zbatim dispozitës së sipërcituar KQZ me vendim duhet të miratojë modelin e dhomës së fshtësisë.
PËR KËTO ARSYE
Komisioni Qendror i Zgjedhjeve bazuar në nenin 23, pika1 gërma a, nenin 21, pika 2 të ligjit nr. 10019, datë 29.12.2008, “Kodi Zgjedhor i Republikës së Shqipërisë“ i ndryshuar. 
V E N D O S I:
1. Në zgjedhjet për Organet e Qeverisjes Vendore të datës 21 qershor 2015, të përdoret modeli i dhomës së fshehtësisë, sipas lidhjes 1/pjesa e parë, bashkëlidhur këtij Vendimi.
2. Të miratojë modelin e dhomës të fshehtësisë për personat me aftësi të kufizuar sipas lidhjes 1/pjesa e dytë, bashkalidhur këtij vendimi.

3. Dhoma e fshehtësisë duhet të jetë e bardhë, me stemën e Republikës së Shqipërisë.

4. Ky vendim hyn në fuqi menjëherë.

Lefterije
LUZI-

                    Kryetare
Denar            BIBA-                               Zëvendëskryetar
Edlira            JORGAQI-                         Anëtare
Gëzim          VELESHNJA-                       Anëtar
Hysen

OSMANAJ-
                     Anëtar
Klement        ZGURI-           

Anëtar
Vera

SHTJEFNI-


Anëtare

